
Ան մեզի տուած է ոյժը վերանորոգումի, որ կու գայ միայն անոնց՝ որոնք կը 
հաւատան և կը վստահին Աստուծոյ.

Ան մեզի կը ներշնչէ վստահութիւն մը, որ կու գայ անոնց միայն՝ որոնք գիտեն 
ըսել. «Տէրը իմ հովիւս է»:

Ստոյգ ըլլալու հիմքը խարսխուած պարտի ըլլալ մեր հաւատքին մէջ, միակ բանը՝ 
խօսող մեզի, բառեր կարեւոր չեն: Նման այն զոյգերուն՝ որոնք կ’ապրին միասին ու կը 
սիրեն իրար, և յաճախ խօսիլը կը նկատեն անկարեւոր. որովհետեւ երբեմն նայուածք 
մը, ժպիտ մը, ձեռքի հպում մը աւելի շատ բան կ’ըսեն քան որեւէ խօսք: Աստուծոյ 
խօսքը մեր սիրտերէն կը ներթափանցէ միայն ա՛յն ատեն՝ երբ մենք հաղորդակից 
ենք իր Սուրբ Հոգիին: Մեր Փրկիչն ու Տէրը՝ Քրիստոս ըսաւ. «Ճշմարիտ կ’ըսեմ ձեզի 
որ բաժակ մը սառը ջուր, սիրով տրուած, յաճախ աւելի կը գնահատուի», որովհետեւ 
այդ արարքը ա՜յնքան սէր կը բովանդակէ ու միաժամանակ կ’արտացոլացնէ՝ որ այդ 
բարերարուողին կեանքը կը հարստանայ ու այդ արարքը կը դառնայ միջոց մը որ 
Աստուծոյ Հոգին մտնէ այդ անձերուն մէջ ու այդպէսով խօսի անոնց:

Հո՛ն ուր սէրը կը խօսի՝ Աստուած կը խօսի: Այս սուրբ յարկէն ներս, մեր 
գաղութներէն ներս և առհասարակ Քրիստոնեայ ընկերութենէն ներս՝ եթէ սէր 
գոյութիւն չունի, ուրեմն աւելորդ է գոյութիւնը մեր հոյակապ տաճարներուն և 
հաստատութիւններուն: Աստուծոյ Հոգին միշտ կը փորձէ խօսիլ, կապի մէջ մտնել 
մարդկութեան հետ, իւրաքանչիւր անհատի, սրտի և կացութեան հետ: Հայր Աստուած 
միշտ կը փորձէ դպչիլ մեր հոգիներուն և միտքերուն իր Միածին Որդւոյն՝ Քրիստոսի 
սիրոյն ընդմէջէն: Հետեւաբար Մեծ Պահոց այս շրջանին բանանք ականջները մեր 
հոգիներուն՝ լսելու համար երկնային կանչը, որ մեզ դարձեալ կը հրաւիրէ դառնալու 
որդիները իր Սիրոյն և Լոյսին: 

Ն.Ա.Մ.  

ԱՄԵՆ. Ս. ՊԱՏՐԻԱՐՔ ՀՕՐ ԾՆՆԴԵԱՆ ՊԱՏԳԱՄԸ

ԲԵԹՂԵՀԷՄԻ ՍՈՒՐԲ ԱՅՐԷՆ

 Եւ ասէ ցնոսա հրեշտակն. «Մի՛ երկնչիք, զի ահաւասիկ աւետարանեմ 
ձեզ ուրախութիւն մեծ, որ եղիցի ամենայն ժողովրդեանն:  Զի ծնաւ ձեզ այսօր  
Փրկիչ, որ է Օծեալ Տէր,  ի քաղաքի Դաւթի»: 

         (Ղուկաս Բ. 10-11)

Որքա՜ն խորթ և տարօրինակ կը հնչեն Ղուկաս Աւետարանիչի խօսքերը. Աստուած 
մը և Փրկիչ մը՝ որ կու գայ ծնիլ անշուք մսուրի մը մէջ: Արդեօք մսո՞ւրն էր միակ 
պատշաճ տեղը անոր՝ որ ղրկուած էր Ամենաբարձրեալին կողմէ, և կամ ախո՞ռն էր 
յարմարագոյն տեղը գտնելու Փրկիչ մը...:  

Մեր Փրկչին ծնունդը նկարագրող այս բառերը այնքա՜ն կարդացած ենք կամ լսած, 
որ կը կարծենք թէ անոնք այլեւս դադրած են սքանչացում կամ զարմանք առթելէ: Անոնք 
կը թուին ըլլալ անիրական, անհաւատալի և նոյնիսկ անկարելի. մինչդեռ Ծննդեան 
իրա՛ւ հրաշքն ու խորհուրդը կը կայանայ նոյն այ՛ն իրողութեան մէջ, որ այդ դէպքերը 
իրապէս տեղի ունեցած են, որովհետեւ Մանուկ Յիսուսի Բեթղեհէմ ծնունդը պատգամ 
մը կը պարունակէ իր մէջ, թէ ո՛չ միայն Աստուած գոյութիւն ունի, այլ Ան մեզի  կու գայ 
յանձինս իր որդւոյն՝ Քրիստոսի:  Հաւատալ թէ Աստուած վեր է մեզմէ՝ մէկ բան է. իսկ 
հաւատալ թէ Աստուած մեր զօրութիւնն է և ոյժը՝ ինքնին վստահութիւն և հաւատք 
ներշնչող զգացում մըն է. սակայն հաւատալ թէ Աստուած ո՛չ միայն Ամենակարող է, ո՛չ 
միայն ինքնաբաւ է, այլ Ան Էմմանուէլն է,  մեր հետ եղող Աստուածը, միշտ մեր հետ եւ 
մօտ եղող, իսկ ասոնցմէ լաւագոյնը՝ մեզ լսող ու հասկցող Աստուածն է:  

Յաւիտենական Աստուածն էր որ 2000 տարիներ առաջ այցի կու գար մարդկու-
թեան և այսպէս Անչափելին մուտք կը գործէր մեր աշխարհը, ու այս է իրա՛ւ և յանկուցիչ 
պատմութիւնը Սուրբ Ծննդեան: Իրապէս Աստուածորդւոյն ծնունդը տիեզերքի 
մեծագոյն պատմութիւնն է սիրոյ:

Երկնային այս հակադրութիւններու պատմութիւնը մարդկային մեր ոչնչութիւնը 
կը բարձրացնէ աստուածայինին, յաւերժականի մակարդակին. Աստուած՝ որ 
միաժամանակ աղբիւրն ու իմաստն է մեր բովանդակ կեանքին, ինքզինք կը յայտնէ 
յանձինս փոքրիկ ու տկար մանուկի մը, որ կը ծնի աննշմար, գրեթէ անծանօթ 
գիւղաքաղաքի մը մէջ: Այն պարզ և համեստ պայմաններով որ սկսած էր անոր 
կեանքը, նոյնպէս ալ ան պարզունակ մարդոց հետ և համեստ տեղերու մէջ սկսաւ 
իր առաքելութիւնը: Անոր բարեկամները ձկնորսներ, աղքատներ, հալածուածներ և 
հիւանդներ եղան միշտ: Ան իր խօսքերը համեմեց իմաստալից և գեղեցիկ առակներով, 
որոնք նոյնպէս առնուած էին պարզ մարդոց առօրեայէն, քանի որ ան կ՚ուզէր անոնց 
զգալ տալ թէ իրենք կրնային իրենց կեանքերն ու գործերը արժեւորել և իմաստաւորել: 
Ան փորձեց ներշնչել զիրենք և պատրաստել իրենց կոչումին:  Ան միշտ ուզեց անոնց 
հասկցնել թէ էականը ի՞նչ և ո՞րքան ունենալը չէր, այլ աւելի՝ թէ իսկապէս իրենք ի՞նչ 
կրնային ընել ուրիշներու համար և ի՞նչ պիտի ուզէին դառնալ:

Մարդկութիւնը երբեք չէր լսած այդպիսի զմայլելի երգ մը, ինչպէս որ լսեց 
Աստուածայայտնութեան այդ լո՜ւռ և սուրբ գիշերուան մէջ, երգուած հրեշտակներու 
բերնով. «Փա՜ռք ի բարձունս Աստուծոյ, ի յերկիր խաղաղութիւն, ի մարդիկ հաճութիւն»: 
Խաղաղութիւնը միշտ եղած է մարդուն գերագոյն իղձը, զենիթը՝ բարձրագոյն յոյսի մը, 

ԿՐՕՆԱԿԱՆ

                                                            ՃԻՊՐԱՆ ԽԱԼԻԼ ՃԻՊՐԱՆ
Անգլերէնից թարգմանեց Ն.Ա.Մ.

ՓՈԹՈՐԻԿՆԵՐ

                                                                                                                              

Քրիստոնեաներ Նազովրեցի Յիսուսին կը նային ծնած իբր աղքատ, ապրած՝ 
խեղճ, անարգուած՝ որպէս անոք և խաչուած՝ իբր ոճրագործ, և կու լայ, կը սգայ ու 
կ’ողբայ, և միայն այս է որ ան կ’ընէ կարծելով թէ զինք այսպէսով կը պատուէ:

Եւ 19 դարերէ ի վեր Յիսուսի անձին ընդմէջէն մարդկութիւնը կը պաշտէ Անոր 
«թուլամորթութիւնը», մինչդեռ Յիսուս հզօր էր բառին իսկական առումով, սակայն 
մարդիկ չէին ըմբռներ իմաստը իրա՛ւ ոյժին, որովհետեւ Քրիստոս չապրեցաւ խեղճ ու 
վախով, և չմեռաւ գանգատով ու ցաւով, այլ ապրեցաւ իբր ըմբոստ և խաչուեցաւ իբր 
այդ ու մեռաւ իբրեւ հսկայ: Յիսուս՝ թեւատ թռչուն մը չէր, այլ հուժկու փոթորիկ մը, որ 
իր սլացքին մէջ կը փշրէր շինծու թեւերը մարդկութեան: Ան չեկաւ կապոյտ հորիզոնին 
ետեւէն մարդուն ցաւը վերածելու կեանքի խորհրդանշանի մը, այլ վերածելու կեանքը՝ 
իրաւունքի և ազատութեան:

Քրիստոս երբեք չսարսափեցաւ իր հակառակորդներէն, զինք հարուածողներէն, 
և զինք սպաննողներուն երբեք ցաւի արտայայտութիւն ցոյց չտուաւ, ու մանաւանդ՝ Ան 
չիջաւ իր լոյսի բնակարանէն քանդելու տուներ և անոնց քարերէն կառուցելու վանքեր 
կամ ճգնարաններ, տպաւորելու խստապահանջ մարդերն ու զանոնք առաջնորդելու 
քահանայութեան կամ կուսակրօնութեան: Աստուածորդին չեկաւ մարդոց սորվեցնելու 
վիթխարի և բարձր տաճարներ կառուցելու խեղճ խրճիթներու, և ցուրտ ու մութ 
տուներու կողքին, այլ Ան եկաւ մարդոց սիրտերը վերածելու տաճարներու, անձերը՝ 
զոհասեղաններու և միտքերը՝ կուսակրօններու:

Ահա ա՛յս էր որ ըրաւ Աստուածորդին, և անոնք են սկզբունքները որոնց համար 
Ան բոլորովին ինքնակամ և իր ամբողջական որոշումով խաչ բարձրացաւ:

Այո՛ Տէր, գլխուդ փշեպսակը իսկապէս պատուաբեր է և աւելի գեղեցիկ քան 
Հնդկաստանի Պահրամ թագաւորի թագը: Ափերդ խոցած գամերը աւելի փառաւոր 
են՝ քան Դիոս (Jupiter) չաստուծոյն գայիսոնը, և ոտքերուդ վրայ հեղած արեան 
կաթիլներու փայլքը աւելի շքեղ են քան Աշտարոթ թագուհիի մանեակը:

Հետեւաբար Տէր, ներէ՛ այն թուլամորթները, որոնք կ’ողբան քեզի, որովհետեւ 
չեն գիտեր իրենք իրենց վրայ ողբալ, և ներէ՛ անոնց՝ որոնք չեն գիտեր թէ Դուն մահովդ 
յաղթեցիր մահուան, և գերեզմաններու մէջ գտնուողներուն նոր կեանք պարգեւեցիր:

որուն ան միշտ ձգտած է  ստեղծագործութեան արշալոյսին հետ իսկ, առանց սակայն 
զայն ընելու մեկնակէտը իր ձգտումներուն և երազներուն:  

Քրիստոսի անձին միջոցաւ եղած Աստուածայայտնութեան ամբողջ պատգամը 
հիմնուած է Մարդուն երախտագիտութեան վրայ հանդէպ Աստուծոյ՝ այն մեծ շնորհին 
համար, որ Ան ցուցաբերեց իրենց նկատմամբ:  Եւ այդ օրէն սկսեալ Մարդը բարոյական 
պարտականութիւն պէտք էր զգար բանալու իր սիրտն ու միտքը, և գոհութիւն 
յայտնելու Աստուծոյ այն նուէրին՝ Խաղաղութեան համար, որ Քրիստոսի միջոցաւ 
Ան տուաւ մեզի և որուն այնքա՜ն կարօտ եղած էր աշխարհը և տակաւին է, սակայն 
ըստ երեւոյթին, Մարդը իր կարգ մը դրական յատկութիւններուն կողքին տակաւին չէ 
յաջողած զարգացնել երախտագիտութեան զգացումը, որուն իբր հետեւանք չէ կրցած 
ըմբռնել և հասնիլ «Խաղաղութիւն» բառին ամբողջական և կատարեալ իմաստին:

Ծննդեան այս օրհնաբեր տօնին, բոլոր անոնք՝ որոնք կը հաւատան Մարդեղութեան 
խորհուրդին, թող քաջ գիտնան որ Աստուած մեզի կու գայ յանձինս նօթի մարդու 
մը, որուն պարտաւոր չենք կերակրել, Ան մեզի կու գայ իբր մենաւոր մարդ մը՝ զոր 
ստիպուած չենք սփոփել, և վերջապէս Ան մեզի կու գայ իբր թոյլ ու տկար մանուկ մը, 
զոր խանձարուրելու կարիքը չունինք, և ի՞նչ կրնայինք ուզել աւելի՝ Աստուծմէ մը, որ 
Ինքզինք կը յանձնէր մեր՝ մարդոց խիղճին: Եւ ճիշդ ա՛յս է իրաւ Սէրը, Աստուածայի՛ն 
Սէրը: Այնպէս ինչպէս, երբ մեզի մօտ և սիրելի անձ մը կը տառապի, մենք եւս կը 
տառապինք անոր հետ, որովհետեւ Սէրն ու Տառապանքը միշտ Մարդուն հետ են, 
նման Աստուծոյ անսակարկ Սիրոյն:  

Եթէ մէկ կողմէն Աստուածայայտնութեան տօնը մեզի կը խօսի Սիրոյ և 
Խաղաղութեան մասին, ան միեւնոյն ատեն մեզի կը փոխանցէ նոյնքան և յոյժ 
կարեւոր պատգամ մը եւս, թէ Ծննդեան այդ խորհրդաւոր գիշերը Աստուած իրմէ, իր 
Աստուածութենէն բաժին հանեց մեզի՝ մարդկութեան, և Ինքզինք բաժնեկից ընելու 
այդ քայլով Ան մեզի տուած եղաւ նոր արժանիք մը, ու մեր կեանքերուն նոր արժէք, 
իմաստ և նոր տարողութիւն մը, և հաւանաբար այդ իմաստով է որ Քրիստոնեաներ 
Ծննդեան տօնը վերածած են իրար նուէրներ փոխանակելու և կամ բաժնելու տօնի մը:

Կը պատմուի թէ դարեր առաջ, Չինաստանի մէջ երկու եղբայրներ կային, որոնք 
հաւասարապէս կ՚օգտագործէին իրենց բրինձի արտն ու ջաղացքը:  Եղբայրներէն մին 
ամուսնացած էր ու տէր՝ մեծ ընտանիքի մը, մինչ կրտսեր եղբայրը տակաւին ամուրի 
էր: Ամէն երեկոյ, ինչ որ բրինձ հաւաքած ըլլային, երկու եղբայրները հաւասարապէս 
իրար միջեւ բաժնուելով՝ իւրաքանչիւրը կ՚երթար իր տունը: Իրիկուն մը, կրտսեր 
եղբայրը խորհելով կ՚ըսէ ինքնիրեն. «Արդար չէ որ ես եւ եղբայրս հաւասարապէս 
բաժնուինք մեր բրինձը, քանի որ ան մեծ ընտանիք ունի, մինչ ես ոչ ոք»: Ատոր վրայ ան 
կ՚որոշէ ամէն գիշեր, գաղտնօրէն մի քանի պարկ  բրինձ տանիլ ու դնել իր եղբօր 
ամբարը:

Գրեթէ միաժամանակ մեծ եղբայրն ալ կը սկսի մտածել իր կրտսեր եղբօր մասին, 
ըսելով. «Ճիշդ չէ որ ես եւ եղբայրս բրինձը հաւասարապէս բաժնուինք: Ես ամուսնացած 
եմ և զաւակներու տէր, որոնք երբ ծերանամ անպայման ինծի  հոգ կը տանին, մինչ կրտսեր 
եղբայրս ոչ ոք ունի, և երբ ամուսնանայ հաւանաբար աւելորդ բերքի կարիքը ունենայ»: 
Այս եղբայրն ալ իր կարգին կը սկսի ամէն գիշեր գաղտնաբար մի քանի պարկ բրինձ 
տանիլ կրտսեր եղբօր ամբարը:

Սակայն գիշեր մը երբ երկու եղբայրները իրար տուն բրինձ կը փոխադրէին, 
այնպէս մը կը պատահի, որ դէմ առ դէմ կու գան, ու անդրադառնալով թէ ի՞նչ կը 
պատահէր, մեծ սիրով գրկախառնուելով կ՚ողջունեն իրար: Կ՚ըսուի թէ երկու 
եղբայրներուն հանդիպման վայրը ներկայիս դարձած է ուխտատեղի մը, քանի որ 
Աստուած Ինքզինք իր հաւատացեալներուն կը յայտնէ այնպիսի տեղեր՝ ուր մարդիկ 

Ան մեզի տուած է ոյժը վերանորոգումի, որ կու գայ միայն անոնց՝ որոնք կը 
հաւատան և կը վստահին Աստուծոյ.

Ան մեզի կը ներշնչէ վստահութիւն մը, որ կու գայ անոնց միայն՝ որոնք գիտեն 
ըսել. «Տէրը իմ հովիւս է»:

Ստոյգ ըլլալու հիմքը խարսխուած պարտի ըլլալ մեր հաւատքին մէջ, միակ բանը՝ 
խօսող մեզի, բառեր կարեւոր չեն: Նման այն զոյգերուն՝ որոնք կ’ապրին միասին ու կը 
սիրեն իրար, և յաճախ խօսիլը կը նկատեն անկարեւոր. որովհետեւ երբեմն նայուածք 
մը, ժպիտ մը, ձեռքի հպում մը աւելի շատ բան կ’ըսեն քան որեւէ խօսք: Աստուծոյ 
խօսքը մեր սիրտերէն կը ներթափանցէ միայն ա՛յն ատեն՝ երբ մենք հաղորդակից 
ենք իր Սուրբ Հոգիին: Մեր Փրկիչն ու Տէրը՝ Քրիստոս ըսաւ. «Ճշմարիտ կ’ըսեմ ձեզի 
որ բաժակ մը սառը ջուր, սիրով տրուած, յաճախ աւելի կը գնահատուի», որովհետեւ 
այդ արարքը ա՜յնքան սէր կը բովանդակէ ու միաժամանակ կ’արտացոլացնէ՝ որ այդ 
բարերարուողին կեանքը կը հարստանայ ու այդ արարքը կը դառնայ միջոց մը որ 
Աստուծոյ Հոգին մտնէ այդ անձերուն մէջ ու այդպէսով խօսի անոնց:

Հո՛ն ուր սէրը կը խօսի՝ Աստուած կը խօսի: Այս սուրբ յարկէն ներս, մեր 
գաղութներէն ներս և առհասարակ Քրիստոնեայ ընկերութենէն ներս՝ եթէ սէր 
գոյութիւն չունի, ուրեմն աւելորդ է գոյութիւնը մեր հոյակապ տաճարներուն և 
հաստատութիւններուն: Աստուծոյ Հոգին միշտ կը փորձէ խօսիլ, կապի մէջ մտնել 
մարդկութեան հետ, իւրաքանչիւր անհատի, սրտի և կացութեան հետ: Հայր Աստուած 
միշտ կը փորձէ դպչիլ մեր հոգիներուն և միտքերուն իր Միածին Որդւոյն՝ Քրիստոսի 
սիրոյն ընդմէջէն: Հետեւաբար Մեծ Պահոց այս շրջանին բանանք ականջները մեր 
հոգիներուն՝ լսելու համար երկնային կանչը, որ մեզ դարձեալ կը հրաւիրէ դառնալու 
որդիները իր Սիրոյն և Լոյսին: 

Ն.Ա.Մ.  

իրար կը գտնեն սիրոյ և զոհողութեան գերագոյն արարքի մը ընդմէջէն: Կ՚աղօթենք ի 
բոլոր սրտէ և կը մաղթենք որ սիրոյ և զոհողութեան այս պատկերը օր մը իրականանայ 
հո՛ս այս Ս. Երկրին մէջ և Պաղեստինցի և Հրեայ եղբայրներ վերամիանան իրենց 
երբեմնի եղբայրական սիրով: 

Աստուածայայտնութեան այս սուրբ տօնին, միացնենք մեր աղօթքն ու 
պաղատանքը մեր երանելի նախահայրերու աղօթքին, ըսելով. «Ո՜վ Սիրոյ, Խաղաղութեան 
և Լոյսի Իշխան, վերստին ծնի՛ր մեր այս անսէր աշխարհին մէջ, և քու լուսաճաճանչ սէրովդ 
դադրեցուր պատերազմները, հո՛ն ուր կայ խռովութիւն, անարդարութիւն, վիշտ, ցաւ և 
յուսահատութիւն՝ եկո՛ւր և բուժիչ ներկայութեամբդ բուժէ՛: Ո՜վ Սուրբ Մանուկ, Դուն՝ որուն 
թագաւորներ և հովիւներ երկրպագեցին՝ հո՛ն ուր կայ տկարութիւն, փորձութիւն և դառնացած 
սիրտեր՝ եկո՛ւր ո՜վ ամենօրհնեալ, զօրացո՛ւր և քաղցրացո՛ւր: Դո՛ւն Որդի Բարձրեալին, 
կ’աղաչենք քեզի, վերստին ծնիր այսօր մեզմէ իւրաքանչիւրի սրտին մէջ, որպէսզի միանգամ 
ընդմիշտ հասկնանք թէ միայն Քու Աստուածային սէրդ է որ կրնայ մեզ դարձնել ամբողջ և 
կատարեալ: Եկո՛ւր և կրկին լեցո՛ւր մեր դատարկ սիրտերը Աստուածային սիրովդ, գութովդ և 
խաղաղութեամբդ, հոգ չէ թէ մենք դադրած ենք յիշելէ Անունդ և մանաւանդ Հայրութիւնդ...»: 

Թող այս գիշեր մեր ուխտաւոր քոյրերն ու եղբայրները չըլլան լոկ ունկնդիրները 
հրեշտակներու խաղաղութեան ու սիրոյ աւետիսին, այլ իրենց դարձին իրենց 
երկիրները՝ իրենց կարգին դառնան արձագանգը այս գիշերուան սիրոյ պատգամ-
աւետիսին: 

Ձեզ Եւ Մեզ Մեծ Աւետիս, 
Քրիստոս Ծնաւ Եւ Յայտնեցաւ

 


